
ᓄᓇᕘᒥ ᐊᕙᑎᓕᕆᔨᒃᑯᓐᓂ ᓈᓴᐅᑎᓕᒃ: 08MN053 
ᐃᓄᓕᕆᔨᑐᖃᒃᑯᓐᓂ ᓈᓴᐅᑎᓕᒃ:   N2008T0014 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᓈᓴᐅᑎᓕᒃ: LUA-2008-008 
 ᐃᒪᕐᒥᐅᑕᓕᕆᔨᒃᑯᓐᓂ ᓈᓴᐅᑎᓕᒃ: 2008 MR  

ᓄᓇᕘᒥ ᐃᒪᕐᓕᕆᔨᒃᑯᓐᓂ ᓈᓴᐅᑎᓕᒃ: 2AM - MRY 
 
ᒪᐃ 2, 2008 
 
Baffinland Iron Mines Corporation 
ᑐᕌᖓᔪᖅ/ ᑎᐅᕆ ᓴᑉᒧᑦ 
ᐊᖏᔪᖅᑲᑉ ᑐᒡᓕᖓ – ᐃᑯᐱᒃᑐᓕᕆᔨᖏᓐᓄᑦ 
Suite 1016, 120 Adelaide Street West 
ᑐᕌᓐᑐ, ᐋᓐᑎᐅᕆᐅ M5H 1T1 
 
ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᖓ: Derek.chubb@baffinland.com 
 
ᐱᔾᔪᑎᖃᖅᑐᖅ: ᑐᓴᒐᒃᓴᖅ ᐃᓚᖓ 4-ᑯᑦ ᕿᒥᕐᕈᔭᐅᓂᖃᕐᓂᕆᓂᐊᖅᑕᖓ ᓄᓘᔭᑦ ᐅᑯᐊᑦ-ᓂ ᐱᓕᕆᐊᕆᔭᐅᔪᒪᔪᖅ      
                Baffinland Iron Mines Corporation-ᑯᓐᓄᑦ  
 
ᑎᐅᕆᒃ ᓴᑉᖓᐃ: 
 
ᒫᔾᔨ  20, 2008-ᖑᑎᓪᓗᒍ ᓄᓇᕘᒥ ᐊᕙᑎᓕᕆᔩᑦ (NIRB-ᑯᑦ ᐅᕝᕙᓗᓐᓃᑦ ᑲᑎᒪᔩᑦ) ᑕᒃᑯᓂᙵ Baffinland Iron 
Mines Corporation-ᑯᑦ (Baffinland) ᐱᕙᓪᓕᐊᑎᑦᓯᓂᒃᑯᑦ ᑐᒃᓯᖅᑐᑎᒋᔭᖓᓐᓂᒃ ᐱᓕᕆᐊᕆᔪᒪᔭᖓᓐᓄᑦ ᓄᓘᔭᑦ -ᒥ. 
ᐅᕙᑦᓯᐊᕈᒋᐊᒃᑲᓐᓂᖅᑎᓪᓗᒍᓗ, ᐊᐃᕐᕆᓕ 30, 2008-ᖑᑎᓪᓗᒍᓗ, ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ 
ᑐᓴᕈᒥᓇᖅᑐᒥᒃ ᑐᓴᖅᑎᑕᐅᔪᔪᑦ ᐱᓕᕆᐊᕆᔪᒪᔭᖓᓐᓄᑦ ᑕᒃᑯᐊ ᐅᔭᕋᒃᓯᐅᕈᒪᔪᑦ ᐱᓕᕆᐊᕆᔪᒪᔭᖓᒡᒎᖅ ᕿᑭᖅᑖᓘᑉ 
ᐅᐊᖕᓇᖓᓐᓄᑦ ᐸᕐᓇᐅᑏᑦ  (NBLUP) ᓇᓕᒧᓕᖓᑦᓯᐊᖅᑐᕆᔭᐅᓂᖓᓐᓂᒃ ᓄᓇᕘᒥ ᐸᕐᓇᐃᔨᓃᖔᖅᑐᒥᒃ (NPC) 
ᑖᑦᓱᒧᙵ ᐱᓕᕆᐊᕆᔪᒪᔭᓅᖓᓂᕋᖅᑕᐅᔪᒧᑦ ᐱᓕᕆᐊᕆᔭᐅᖁᔭᖏᒡᓗ ᒪᓕᒃᑕᐅᖁᓪᓗᓂᔾᔪᒃ ᓈᓴᐅᑎᓖᒃ 3.5.11 ᐊᒻᒪ 
3.5.12ᒥᒡᓗ. ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑎᑎᖃᖁᑎᖏᓐᓃᑦᑐᓄᑦ ᓈᓴᐅᓯᖅᓯᒪᔭᖓᑦ ᑖᓐᓇ ᑐᒃᓯᖅᑑᑕᐅᓯᒪᔪᖅ 
08MN053-ᒥᑦ. 
 
ᑖᓐᓇ ᑐᒃᓯᖅᑐᑕᐅᓯᒪᔪᖅ ᐱᓕᕆᐊᕆᔭᐅᔪᒪᔪᖅ ᓄᓘᔭᑦᒥ ᕿᑭᖅᑖᓗᖕᒥᑦᑐᖅ, ᓄᓇᕘᒥ ᕿᑭᖅᑖᓘᑉ ᐅᐊᖕᓇᖓᓐᓃᑦᑐᖅ 
ᐃᓚᖓᓗ ᓂᒋᖅᐸᓯᒋᐊᖓᓐᓃᑦᓱᓂᓗ ᐃᓚᖓ. ᓄᓇᓕᒋᔭᐅᔪᑦ ᖃᓂᓐᓂᖅᐹᖑᔪᑦ ᐱᓕᕆᐊᕆᕝᕕᐅᔪᒪᔪᒧᑦ ᐅᑯᐊ 
ᐃᓚᖃᓯᐅᔾᔭᐅᓯᒪᔪᑦ ᒥᑎᒪᑕᓕᒃ, ᐃᒡᓗᓕᒃ, ᓴᓂᕋᔭᒃ, ᐃᒃᐱᐊᕐᔪᒃ, ᖃᖏᖅᑐᕌᐱᒃ, ᖃᐅᓱᐃᑦᑐᖅ, ᑭᙵᐃᑦ, ᐃᖃᓗᐃᓪᓗ: 
 
ᐱᓕᕆᐊᕆᔭᐅᔪᒪᔪᒧᑦ ᐅᑯᐊ ᐃᓚᖃᓯᐅᔾᔭᐅᓯᒪᖕᒥᔪᑦᑕᐅᖅ ᓴᓇᔭᐅᓂᕆᓂᐊᖅᑕᖓ, ᐊᐅᓚᑕᐅᓂᕆᓂᐊᖅᑕᖓ, 
ᐅᒃᑯᐊᖅᑕᐅᓂᕆᓂᐊᖅᑕᖓ, ᐊᒻᒪᓗ ᐋᖅᑭᒃᓱᖅᑕᐅᓂᕆᓂᐊᖅᑕᖓᓄᓪᓗ ᐅᒥᒃᑕᐅᖄᖅᑎᓪᓗᒍ 
ᓴᓗᒻᒪᖅᓴᑕᐅᓂᕆᓂᐊᖅᑕᖓᓗ ᐅᔭᕋᒃᓯᐅᕐᕕᐅᔪᒪᓂᖃᖅᑎᒋᓪᓗᓂ  18 ᒥᓕᐊᓐ ᑕᓐᔅᓂᒃ (Mt/a) ᐊᕐᕌᒍ ᑕᒫᖅ ᓄᓇᐅᑉ 
ᖃᖓᓂ ᐅᔭᕋᒃᓯᐅᕐᕕᐅᓕᐊᖑᔪᒪᔪᑉ. ᓴᕕᕋᔭᒃᑕᒐᐅᔪᒪᔪᑦ ᐱᐅᓛᖑᓂᓖᑦ ᐅᔭᕋᒃᑕᒐᐅᓂᐊᖅᑐᑦ ᐊᒻᒪᓗ 
ᐅᒥᐊᕐᔪᐊᐸᐅᔭᒃᑯᓪᓗ ᑕᕆᐅᑉ ᐊᑭᐊᖓᓃᑦᑐᓄᓪᓗ ᓄᓇᓕᒋᔭᐅᔪᓄᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ 
ᓂᐅᕕᐊᒃᓴᕆᔭᐅᖃᑦᑕᕐᓂᐊᕐᓗᑎᒃ ᓯᖃᓕᖅᑐᖅᑕᐅᖄᖅᓯᒪᓗᑎᒃ ᐊᒻᒪᓗ ᐱᐅᓃᔭᖅᑕᐅᑦᓯᐊᖄᕐᓗᑎᒡᓗ. ᑲᓕᒐᓕᑯᑖᒃᑯᑦ 
ᓄᓇᑰᕈᑎᑯᑖᒃᑯᑦ ᐅᔭᕋᒃᓯᐅᕐᕕᖕᒥᑦ ᐊᒡᔭᖅᑐᖅᑕᐅᖃᑦᑕᕐᓇᔭᖅᑐᑦ ᐊᕐᕌᒍᓕᒫᖅ  ᐊᑐᒐᐅᖃᑦᑕᕈᓐᓇᕋᔭᖅᑐᒧᑦ ᑐᓚᒃᑕᕐᕕᖕᒧᑦ 
ᐅᓯᓕᖅᑐᐃᕕᖕᒧᐊᖅᑕᐅᖃᑦᑕᕐᓗᑎᒡᓗ ᑲᖏᖅᖢᒡᔪᐊᒥ ᑕᐃᑲᓂᓗ ᓴᕕᕋᔭᒃᓴᖅᑕᒐᐅᓂᑯᕕᓂᕐᓄᑦ ᐅᓯᓲᓄᑦ 
ᐅᒥᐊᕐᔪᐊᓄᐊᖃᖅᑕᐅᕙᒡᓗᑎᒃ ᑕᕆᐅᑉ ᐊᑭᐊᓂ ᓄᓇᓕᒋᔭᐅᔪᓄᐊᖓᐅᔪᒃᓴᓄᑦ ᓯᓂᕋᔭᐅᑉ ᑕᕆᐅᖓᒍᕈᖃᑦᑕᕐᓗᑎᒃ.  
ᐅᒥᐊᕐᔪᐊᐸᐅᔭᐃᑦ ᑖᒃᑯᐊ ᐊᑐᖅᑕᐅᖃᑦᑕᕋᔭᖅᑐᑦ ᐊᒡᔭᖅᑐᐃᖃᑦᑕᕐᓇᔭᖅᑐᑦ ᓯᑯᓯᐅᑎᖃᖃᑦᑕᕐᓇᔭᖅᑐᑦ, ᐅᒥᐊᕐᔪᐊᓂᒃ 
ᓇᖕᒥᓂᖃᖃᑕᐅᔪᓄᑦ ᓵᑕᖅᑕᐅᖃᑦᑕᕐᓇᔭᖅᑐᑦ ᐋᖅᑭᒃᓱᖅᑕᐅᓯᒪᓗᓂ ᑕᒪᓐᓇ ᓵᑕᖃᑦᑕᕐᓂᖅ ᕕᐊᑦᓈᕝ-ᑯᓐᓄᑦ (Fednav). 

ᐅᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᕐᓇᔭᖅᑐᑦ ᐊᕐᕌᒍᓕᒫᖅ ᖃᖓᑐᐃᓐᓇᑦᓯᐊᖅ. ᓯᑯᓯᐅᕈᓐᓇᖏᑦᑐᒃᑯᑦᑕᐅᖅ ᐅᒥᐊᕐᔪᐊᑦ 
ᐊᒡᔭᖅᑐᐃᖃᑕᐅᖃᑦᑕᕐᓇᔭᕐᒥᔪᑦ ᐊᐅᔭᕌᖓᑦ ᓯᑯᖃᕈᓐᓇᐃᕌᖓᑦ.  
 
ᑕᒡᕙᓂ ᐱᓕᕆᐊᖃᕈᒪᓂᒃᑯᑦ ᑐᒃᓯᖅᑑᑕᐅᔪᒥᑦᑕᐅᖅ, ᐅᔭᕋᒃᓯᐅᕐᕕᓕᐅᕆᐊᕐᓇᔭᖅᑐᑦ 2010-ᒥᑦ  2014-ᒧᑦ. 
ᐅᔭᕋᒃᓯᐅᕐᓂᐊᖅᑐᕆᔪᑦ ᐊᕙᑎᑦ ᐊᑕᐅᓯᕐᓗ ᐊᕐᕌᒍᓂ. ᑭᓯᐊᓂᑦᑕᐅᖅ, ᐅᖃᖅᓯᒪᖕᒥᔪᖅ ᑐᒃᓯᖅᑑᑕᐅᓯᒪᔫᑉ ᐃᓗᐊᓂ 
ᐊᑯᓂᒋᐊᒃᑲᓐᓂᖅ ᐅᔭᕋᒃᓯᐅᒃᑲᓐᓂᕈᒪᓛᖅᑐᕆᓪᓗᑎᒃ ᐅᕝᕙᓘᓐᓃᑦ ᓴᕕᕋᔭᒃᓴᖅᑕᒐᐅᓂᐊᖅᑐᑦ 
ᐊᒥᓱᙳᕆᐊᖅᑕᐅᓗᑎᒡᓘᓐᓃᑦ, ᐅᕝᕙᓘᓐᓃᑦ ᑕᒪᒃᑭᕐᓗᒋᒡᓘᓐᓃᑦ, ᓴᕕᕋᔭᒃᓴᖅᑕᖃᒃᑲᓐᓂᕈᒥᓇᕆᐊᖓᓐᓂᒃ ᑕᒪᓐᓇ 
ᒪᓕᒃᑕᐅᓗᓂ.  
 
ᒪᓕᒡᓗᒍ ᐊᖏᓂᕆᓂᐊᖅᑕᖓ ᖃᓄᑎᒋᓗ ᐅᔭᕋᒃᓯᐅᕐᓂᕆᓚᖅᑕᖓᓗ ᑖᒃᑯᐊ ᐱᓕᕆᐊᖃᕈᒪᔪᑦ ᐊᖏᖅᓯᒪᖃᑕᐅᓯᒪᔪᑦ 
ᐅᔭᕋᒃᓯᐅᕈᒪᓂᕆᔭᖓ ᐅᔭᕋᒃᓯᐅᕐᕕᒋᔪᒪᔭᖓᑦ ᓇᓗᓇᐃᖅᑐᖅᑕᐅᒋᐊᖃᓚᕆᐊᖓᓐᓂᒃ ᐃᓚᖓ 5 ᒪᓕᒡᓗᒍ 
ᐱᓕᕆᐊᖃᕈᒪᓂᕐᒧᑦ ᑐᒃᓯᖅᑑᑎᒋᔭᖓᓐᓃᑦᑐᖅ ᓄᓘᔭᑦ-ᒥᓐᓇᔭᖅᑐᖅ.   ᐱᓕᕆᐊᖃᕈᒪᔪᑉ 
ᐃᓱᒫᓗᑕᐅᖃᓯᐅᔾᔭᐅᓂᐊᖅᑐᕆᔭᖏᓐᓄᑦ ᐅᑯᐊ ᐃᓚᖃᓯᐅᔾᔭᐅᓯᒪᔪᑦ:  
 

• ᐱᓕᕆᐊᕆᔭᐅᔪᒪᔪᖅ ᐅᑯᐊ ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖅ ᐊᕙᑎᑦᑎᓐᓃᑦᑐᓂᒃ ᐆᒪᔪᓂᒃ, 
ᓂᕐᔪᑎᖃᖃᑦᑕᖅᑐᓂᒃ, ᐅᕝᕙᓗᓐᓃᑦ ᐃᓄᖕᓄᑦ ᓱᓕᐊᖅᑕᕐᕕᒋᖃᑦᑕᖅᑕᖏᓐᓂᒡᓘᓐᓃᑦ  

• ᐱᓕᕆᐊᕆᔭᐅᔪᒪᔪᖅ ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖅ ᐃᓄᓄᑦ - ᐱᕙᓪᓕᐊᔾᔪᑕᐅᔪᓐᓇᖅᑐᓄᓪᓗ 
ᐅᑭᐅᖅᑕᖅᑐᒥᐅᑕᓃᑦᑐᓄᑦ   

• ᐱᓕᕆᐊᕆᔭᐅᔪᒪᔪᖅ ᐃᓄᖕᓄᑦ ᐃᓱᒪᓗᑕᐅᓪᓚᕆᒍᑕᐅᓂᐊᖅᑐᖅ 
• ᐱᓕᕆᐊᕆᔭᐅᔪᒪᔪᖅ ᐅᔭᕋᒃᓯᐅᕈᒪᓪᓗ  ᓄᑖᓂᒃ ᐊᑐᒐᐅᓕᓵᖅᑐᓂᒃ ᐊᑐᕆᐊᖃᕋᔭᖅᑐᑦ ᖃᓄᑎᒋᓗ 

ᐊᒃᑐᐃᓂᖃᓪᓚᕆᖕᓂᐊᕆᐊᖏᓐᓂᒃ ᓇᓗᒋᔭᐅᓪᓗᑎᒃ  
 
ᑎᑎᖃᐃᑦ ᖃᓄᐃᑦᑐᑐᐃᓐᓇᐃᑦ ᑎᑭᓯᒪᓕᖅᑐᑦ ᐊᒻᒪᓗ ᐆᒧᙵ ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᑐᕋᖓᔪᑦ ᓄᓇᕘᒥ 
ᐊᕙᑎᓕᕆᓂᕐᒧᑦ ᑲᑎᒪᔩᑦ ᖃᕆᑕᐅᔭᖅᑎᒍᑦ ᑐᓴᕆᐊᕐᕕᐅᔪᓐᓇᐅᑎᖓᑦᑎᒍᑦ ᐱᔭᐅᔪᓐᓇᖅᑐᑦ ᐅᕙᓂ   

ᐃᓚᓖᑦ ᐅᑯᓂᙵ: 
 
    ● ᓄᓇᕘᒥ ᐸᕐᓇᐃᔨᓃᖔᖅᑐᒥᒃ (NPC) ᑖᑦᓱᒧᙵ ᐱᓕᕆᐊᕆᔪᒪᔭᓅᖓᓂᕋᖅᑕᐅᔪᒧᑦ ᐱᓕᕆᐊᕆᔭᐅᖁᔭᖏᒡᓗ  
       ᒪᓕᒃᑕᐅᖁᓪᓗᓂᔾᔪᒃ 

●     ᖄᖓᓂᑦᑐᖅ ᑎᑎᖃᖅ 
• ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᓄᓘᔭᑦ ᒥ  
• ᑎᑎᖅᑐᒐᐃᑦ 
• ᓈᓴᐅᓯᖅᑐᖅᓯᒪᔪᑦ  
• ᐃᓱᐊᓂ ᑎᑎᕋᖅᑕᐅᓯᒪᔪᓪᓗ ᐃᓗᐊᓃᑦᑐᓄᓕᖓᔪᑦ A-G 

 
ᐃᓚᖓ ᐊᖏᕈᑎᓃᑦᑐᖅ ᒪᓕᒡᓗᒍ 4, ᐊᖏᕈᑎ 12 ᐃᓗᐊᓂ (NLCA), ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᑕᐃᒪ 
ᕿᒥᕐᕈᔭᐅᒋᐊᖃᓕᖅᑐᖅ ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᓄᑦ. ᑕᒃᑯᐊᓗ ᑲᑎᒪᔩᑦ ᑐᓴᒐᐅᒃᓴᐅᑎᒃᓴᒃᑲᓐᓂᕐᓂᒃ 
ᑐᒃᓯᖅᑐᑎᖃᕈᓐᓇᖅᑐᑦ ᖃᖓᑐᐃᓐᓇᖅ ᕿᒥᕐᕈᓂᕐᒥᖕᓂ.   NIRB-ᑯᑦ ᖃᓄᖅ ᕿᒥᕐᕈᓂᕆᓚᐅᕆᐊᒥᖕᓂᒃ ᐊᔾᔨᐊᓂᒃ 
ᐃᓕᑦᓯᖕᓄᑦ ᐊᐅᓪᓚᖅᑎᑦᓯᓂᐊᖅᑐᑦ ᐊᒻᒪᓗ ᑎᑎᖃᑖᕕᓂᕐᒥᖕᓂᒡᓗ ᑕᒪᑐᒧᙵ ᐱᔾᔪᑎᖃᖅᑐᓂᒃ ᐊᒻᒪᓗ 
ᖃᕆᑕᐅᔭᕐᒧᐊᖃᐃᓗᑎᒡᓗ ᑕᒪᑐᒨᓕᖓᔪᒧᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᑕᑯᒋᐊᕐᕕᐅᔪᓐᓇᕋᔭᖅᑐᒧᑦ.   
 
ᐅᖃᖃᐅᒐᒪ ᓇᓕᒧᓕᖓᑦᓯᐊᕆᐊᖓᓐᓂᒃ ᐃᓱᒪᒃᓴᖅᓯᐅᕈᑕᐅᓯᒪᓕᖅᑐᒧᑦ ᓄᓇᕘᒥ ᐸᕐᓇᐅᔨᓄᑦ, ᕿᑭᖅᑖᓘᑉ 
ᐅᐊᖕᓇᖓᓐᓄᑦ ᐸᕐᓇᐅᑏᑦ,  ᑕᒡᕙᓂ ᒪᓕᒃᑎᒌᑦᓯᐊᕆᐊᓖᑦ ᐃᓱᒪᒃᓴᖅᓯᐅᕈᑕᐅᓯᒪᓕᖅᑐᒧᑦ ᓈᓴᐅᓯᖅᑕᐅᓯᒪᔪᒥ 3.5.12 
ᐃᒪᒃ ᑎᑎᕋᖅᓯᒪᔪᖅ NIRB-ᑯᑦ ᐊᒻᒪᓗ NPC-ᑯᓪᓗ ᐊᑕᐅᑦᓯᒃᑯᑦ ᖃᐅᔨᓇᓱᐊᕆᐊᒃᑲᓐᓂᕈᑎᖃᕆᐊᓖᒃ 
ᐊᕙᒻᒧᒃᑕᕐᕕᐅᓂᐊᓴᔪᒥᒃ ᓄᓇᒃᑯᑦ ᐆᒧᙵ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᒧᑦ ᐊᑐᐊᒐᓕᐊᖑᓯᒪᔪᑦ 
ᒪᓕᒡᓗᒋᑦ ᐃᓱᐊᓃᑦᑐᑦ ᑎᑎᕋᖅᑕᐅᓯᒪᔪᓃᑦᑑᒃ   J -ᒥ  K-ᒥᓗ  ᕿᑭᖅᑖᓘᑉ ᐅᐊᖕᓇᖓᓐᓄᑦ ᐸᕐᓇᐅᑏᓂ. ᑕᒪᓐᓇ 
ᐃᓄᖕᓂᒃ ᑲᑎᒪᑎᑦᓯᒃᑲᐃᓂᒃᑯᑦ ᖃᐅᔨᒋᐊᕈᑕᐅᒋᐊᒃᑲᓐᓂᖅᑎᑦᓯᒃᑲᐃᓂᖅ ᑲᑐᔾᔨᖃᑎᒌᒡᓗᑎᒃ ᓄᓇᕘᒥ ᐊᕙᑎᓕᕆᓂᕐᒧᑦ 

ᑲᑎᒪᔩᑦ ᐊᒻᒪᓗ ᓄᓇᕘᒥ ᐃᒪᓕᕆᓂᕐᒧᑦ ᑲᑎᒪᔩᓪᓗ ᑲᑎᒪᔾᔪᑕᐅᒋᐊᖃᓪᓚᕆᒃᑐᖅ ᐃᑲᔪᑕᐅᔪᓐᓇᕐᓂᐊᕐᒪᑦ 
ᐊᓯᔾᔨᖅᑐᖅᑕᐅᑐᐃᓐᓇᕆᐊᖃᕐᓂᐊᕐᓂᖓᓐᓄᑦ  ᕿᑭᖅᑖᓘᑉ ᐅᐊᖕᓇᖓᓐᓄᑦ ᐸᕐᓇᐅᑏᓂᒃ.  
 
ᐊᒻᒪᓗᑦᑕᐅᖅ, ᐃᓄᐃᑦ ᑲᑎᒪᑎᑕᐅᔭᕆᐊᖃᕐᓂᕈᑎᒃ ᑖᑦᓱᒧᙵ ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ, 
ᐊᑕᐅᓯᐊᖅᑕᐅᖏᑦᑐᖅᑕᖃᖁᓇᒍ ᐱᓕᕆᐊᕆᔭᐅᓂᕆᓂᐊᖅᑕᖓᓐᓄᑦ ᑐᕋᖓᔪᓂᒃ,  ᑖᒃᑯᐊᒃ NIRB-ᑯᑦ NWB-ᑯᓪᓗ, 
ᐱᓕᕆᐊᖃᕈᒪᔫᑉ ᐅᖃᐅᓯᙵᐅᑎᒋᔭᖓᓐᓄᑦ, ᐊᑕᐅᑦᓯᒃᑯᑦ ᐱᓕᕆᐊᖃᖅᐸᓪᓕᐊᔾᔪᑎᖃᕈᒪᕗᑦ 
ᕿᒥᕐᕈᕙᓪᓕᐊᔾᔪᑎᖃᕈᒪᓪᓗᑎᒡᓗ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓂᒃ ᐊᒻᒪᓗ ᐃᒪᓕᕆᓂᕐᒨᓕᖓᔪᓂᒡᓗ 
ᓚᐃᓴᓐᔅᑖᕈᑕᐅᔭᕆᐊᖃᕋᔭᖅᑐᓂᒡᓗ ᑕᐅᑐᒐᐅᓚᙳᐊᓚᐅᖅᑐᑦ ᓯᕗᙵᓂ 13.5.2 ᓄᓇᑖᕈᑎᓂ. 
ᐱᓕᕆᐊᖃᑎᒌᒋᐊᖃᕐᓂᖅ ᓄᓇᕘᒥ ᐸᕐᓇᐃᔩᓂᒃ ᐅᖃᐅᓯᐅᔪᖅ ᑎᑎᕋᖅᓯᒪᓪᓗᓂᓗ ᐃᓚᖓ 13.6.1 ᓄᓇᑖᕈᑎᓂ. 
 
ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ   ᑎᒥᒋᔭᐅᔪᓄᑦ ᑎᑎᕋᖅᓯᒪᔪᑦ ᐊᔾᔨᖏᓐᓂᒃ ᓄᓘᔭᑦ-ᒥ 
ᐱᓕᕆᐊᕆᔭᐅᔪᒪᔪᒨᓕᖓᔪᓂᒃ ᐆᒪᓗ ᑎᑎᖃᐅᑉ ᐊᔾᔨᐊᓂᒃ ᐊᒻᒪᓗ ᕼᐊᒪᓚᒋᔭᐅᔪᓪᓗ ᐊᐅᓪᓚᖅᑎᑦᓯᕕᐅᓂᐊᖅᑐᑦ 
ᐅᖃᐅᓯᖃᕈᒪᔪᓪᓗ ᐅᖃᐅᓯᖃᕐᕈᓐᓇᕐᕕᖃᖅᑎᕝᕕᒋᓂᐊᖅᐸᕗᑦ ᒪᐃ 23, 2008 ᐅᑯᓂᙶᓕᖓᔪᓄᑦ: 
 

 ᑐᒃᓯᖅᑐᑎᒃᑯᑦ ᐱᓕᕆᐊᕆᔭᐅᔪᒪᔪᖅ ᐃᓄᖕᓄᑦ ᐃᓱᒪᓗᑕᐅᓂᐊᕋᓱᒋᔭᐅᓂᐊᕐᓂᖓᓄᑦ;  
    ᐄ-ᖑᓂᐊᖅᑐᕆᔭᐅᒍᓂᓗ, ᓱᖕᒪᑦ; 
▪      ᐱᓕᕆᐊᕆᔭᐅᔪᒪᔪᖅ ᐊᒃᑐᐃᓂᖃᓪᓚᕆᑐᐃᓐᓇᕆᐊᖃᖅᑐᖅ ᐃᓄᓄᑦ - ᐱᕙᓪᓕᐊᔾᔪᑕᐅᔪᓐᓇᖅᑐᓄᓪᓗ   
    ᐅᑭᐅᖅᑕᖅᑐᒥᐅᑕᓃᑦᑐᓄᑦ  ᐄ-ᖑᓂᐊᖅᑐᕆᔭᐅᒍᓂᓗ, ᓱᖕᒪᑦ; 
• ᐱᓕᕆᐊᕆᔭᐅᔪᒪᔪᖅ ᐅᔭᕋᒃᓯᐅᕈᒪᓪᓗ  ᓄᑖᓂᒃ ᐊᑐᒐᐅᓕᓵᖅᑐᓂᒃ ᐊᑐᕆᐊᖃᕋᔭᖅᑐᕆᔭᐅᒍᑎᒃ  ᖃᓄᑎᒋᓗ 

ᐊᒃᑐᐃᓂᖃᓪᓚᕆᖕᓂᐊᕆᐊᖏᓐᓂᒃ ᓇᓗᓇᕈᑕᐅᓂᐊᕋᓱᒋᔭᐅᒍᑎᒡᓗ ᓇᓚᐅᑦᓴᕐᓂᒃᑯᑦ ᓇᓗᓇᖅᑑᔮᖏᒃᑯᑎᒡᓗ 
ᐊᑦᑕᓇᕇᒃᑯᓯᖅᑐᖅᑕᐅᔪᓐᓴᖅᑑᔮᕈᑎᒡᓗ ᓄᑕᑦ ᐊᑐᒐᐅᓂᐊᕐᓂᖏᑦᑎᒍᑦ,   

  (ᐊᑦᑕᓇᕇᒃᑯᑎᒃᓴᐅᔪᒥᓇᖅᑐᓂᒃ ᐊᑐᐃᓐᓇᐅᑎᑦᓯᒋᑦᓯ);  
 ᐅᖃᐅᓯᐅᓂᐊᖅᑐᑦ ᓇᓕᐊᑐᐃᓐᓇᖏᑦ ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᓇᓕᐊᖕᓂᑐᐃᓐᓇᖅ 

ᓂᕈᐊᒐᐅᔪᓐᓇᐅᑎᓕᐊᖏᓐᓃᑦᑐᓄᑦ ᐱᔾᔪᑎᖃᖅᑐᑦ ᐊᐅᓚᑦᓯᖃᑎᒌᖕᓂᐊᕐᓂᖏᓐᓄᑦ ᓄᓇᕘᒥ ᐸᕐᓇᐃᔨᒃᑯᓐᓄᑦ 
ᑖᒃᑯᐊ ᒪᓕᒡᓗᒋᑦ ᕿᑭᖅᑖᓘᑉ ᐅᐊᖕᓇᖓᓐᓄᑦ ᐸᕐᓇᐅᑏᓃᑦᑐᑦ, ᐱᓗᐊᖅᑐᒥᒃ ᐆᒧᙵ 3.5.12-ᒧᑦ  ᐊᑕᐅᑦᓯᒃᑯᑦ 
ᖃᐅᔨᓇᓱᐊᕆᐊᒃᑲᓐᓂᕈᑎᖃᕆᐊᓖᒃ ᐊᕙᒻᒧᒃᑕᕐᕕᐅᓂᐊᓴᔪᒥᒃ ᓄᓇᒃᑯᑦ ᐆᒧᙵ ᑐᒃᓯᖅᑑᑎᒃᑯᑦ 
ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᖃᖅᑐᒧᑦ ᐊᑐᐊᒐᓕᐊᖑᓯᒪᔪᑦ ᒪᓕᒡᓗᒋᑦ ᐃᓱᐊᓃᑦᑐᑦ ᑎᑎᕋᖅᑕᐅᓯᒪᔪᓃᑦᑑᒃ   J 
-ᒥ  K-ᒥᓗ  ᕿᑭᖅᑖᓘᑉ ᐅᐊᖕᓇᖓᓐᓄᑦ ᐸᕐᓇᐅᑏᓂ.  

 ᐃᓱᒪᓗᑕᐅᔪᖅᑕᖃᕐᓂᕈᓂ ᐱᓕᕆᐊᖃᖃᑎᒌᒍᑕᐅᔭᕆᐊᖃᖅᑐᒧᑦ, ᑕᒡᕙᓃ ᐃᓚᖓ 13.5.2 ᓄᓇᑖᕈᑎᓃᑦᑐᑉ 
ᐃᓗᐊᓂ, ᖃᐅᔨᒋᐊᕈᑎᖃᖃᑎᒌᖕᓂᐊᕐᓂᖏᓐᓄᑦ ᑖᒃᓱᒧᙵ ᑐᒃᓯᖅᑐᑕᐅᓯᒪᔪᒧᑦ; ᐊᒻᒪᓗ  

 ᑎᒥᒋᔭᐅᔪᒧᓪᓗ ᐱᒻᒪᕆᐅᓇᓱᒋᔭᐅᔪᖅ ᑐᒃᓯᖅᑐᑎᒃᑯᑦ ᐱᓕᕆᐊᕆᕙᐅᔪᒪᔪᒨᓕᖓᔪᖅ.  
 
ᐅᖃᐅᓯᒃᓴᓯ ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᑦᑕ ᐊᖏᔪᖅᑲᖓᓐᓄᑦ ᐊᕙᑎᓕᕆᔨᖏᓐᓄᑦ ᓴᖅᑭᖅᑎᑕᐅᒋᐊᓖᑦ ᓕᐊᔅ 
ᐸᐃᔨᐊᑦᒧᑦ ᖃᕆᑕᐅᔭᖅᑎᒍᑦ ᑎᑎᕿᕝᕕᐅᓗᓂ ᐅᕗᖓ lpayette@nirb.ca ᓱᑲᑦᑐᒃᑯᓪᓘᓐᓃᑦ (867) 983-2594. 
 
ᐊᐱᖁᑎᒃᓴᖃᕈᕕᑦ ᐃᓱᒫᓗᑎᖃᕈᕕᓪᓘᓐᓃᑦ ᓖ ᕗᐊᓐ ᐊᕙᑎᓕᕆᔨᓄᑦ ᐅᖃᐅᔾᔪᐃᔨᒋᔭᖓᓐᓄᑦ ᐅᖄᓚᔪᓐᓇᖅᑐᑎᑦ 
ᐅᕗᖓ (867) 983-4606 ᖃᕆᑕᐅᔭᖅᑎᒍᓪᓘᓐᓃᑦ ᑎᑎᕿᕝᕕᒋᓗᒍ lwan@nirb.ca.  
 
ᐃᓚᓐᓇᐃᑦ, 
 

 
 
ᓖ ᕗᐊᓐ - ᖃᐅᔨᒪᔨᒋᔭᖅ  
ᓄᓇᕘᒥ ᐊᕙᑎᓕᕆᓂᕐᒧᑦ ᑲᑎᒪᔩᓄᑦ 
 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᑐᓴᐅᒪᖃᑕᐅᔭᕆᐊᓖᑦ 
   
ᐃᓚᖃᓯᐅᔾᔭᐅᓯᒪᓪᓗᓂᓗ:  ᐅᖃᐅᓯᓄᑦ ᑕᑕᑎᒐᒃᓴᖅ 


